Bosna i Hercegovina

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo

ZAPISNIK

sa 34. sjednice  Ekonomsko socijalnog vijeća za područje Kantona Sarajevo

održane 13.03.2012. godine u prostorijama Kantona Sarajevo
sa početkom u 16,00 sati

Sjednici su prisustvovali:

· ispred Vlade Kantona Sarajevo: dr. Rusmir Sendić, potpredsjednik Vijeća, 

· ispred KO Saveza sindikata Sarajevo: Franjo Rener, potpredsjednik Vijeća, Bajro Melez i Faruk Bešlić, članovi Vijeća i Nedžib Đozo, zamjenik člana.

· ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Miralem Šabović, Malagić Enver i Baroš Igor, članovi Vijeća.

· Sjednici nisu prisustvovali iz opravdanih razloga: Fikret Musić, Muhamed Kozadra i Velida Memić, članovi Vijeća ispred Vlade Kantona Sarajevo, te Kemal Lukšić, član Vijeća ispred KO Saveza sindikata Sarajevo.

· Od stručnih saradnika sjednici su prisustvovale: Enisa Demić, pravni savjetnik i Šemsa Kadrić, sekretar.

U svojstvu izvjestioca ispred Ministarstva privrede Kantona Sarajevo sjednici je prisustvovala Nermina Hadžić, stručna savjetnica. 

Sjednicu je otvorio Safudin Čengić, predsjednik Vijeća, te je predložio dnevni red kao u pozivu. Na predloženi dnevni red nije bilo primjedbi, te je jednoglasno usvojen slijedeći:
DNEVNI RED

1. Usvajanje zapisnika sa 33. sjednice Ekonomsko-socijalnog vijeća za područje Kantona Sarajevo 
2. Prijedlog uredbe o naknadama troškova za službena putovanja
3. Prijedlog uredbe o kriterijima ocjene i odobravanja projekata javno-privatnog partnerstva 
4. Prijedlog uredbe o sadržaju ugovora o javno-privatnom partnerstvu
5. Prijedlog uredbe o nadzoru provedbe projekata o javno-privatnom partnerstvu
6. Prijedlog programa rada Ekonomsko-socijalnog vijeća za područje Kantona Sarajevo za 2012. godinu
7. Tekuća pitanja.
AD.1. Usvajanje zapisnika sa 33. sjednice Ekonomsko socijalnog vijeća za područje Kantona 

           Sarajevo
Na zapisnik nije bilo primjedbi, te je jednoglasno donijet slijedeći:

ZAKLJUČAK

1. Usvaja se Zapisnik sa 33. sjednice Ekonomsko-socijalnog vijeća za područje Kantona Sarajevo.
AD.2. Prijedlog uredbe o naknadama troškova za službena putovanja

Nakon rasprave usvojen je slijedeći:

ZAKLJUČAK
1. Vijeće podržava donošenje Uredbe o naknadama troškova za službena putovanja, s tim da se sugeriše predlagaču da razmotri slijedeće primjedbe i sugestije:

· U članu 1. na kraju teksta umjesto riječi: «Bosne i Hercegovine» pisati riječi: «Kantona Sarajevo», jer se predložena uredba odnosi na ovo područje.

· U članu 3. definisati «sjedište» s obzirom da se radi o kantonalnoj uredbi (da li se odnosi na npr. Opštinu Trnovo – hotel «Maršal»).

· U članu 5. definisati termin «izuzetno», odnosno navesti iz kojih razloga ili do kada se primjenjuje ovaj izuzetak ili navesti razuman razlog zbog kojeg se uvodi ovaj izuzetak. 

· U članu 9. u drugom redu umjesto riječi «ulaska u Bosnu i Hercegovinu» pisati riječi: «izlaska iz Bosne i Hercegovine».

· U članu 10. prilikom navođenja kategorija hotela koristiti termin «zvjezdica» je su hoteli tako kategorisani. U istom članu shodno rangiranosti pozicije/radnog mjesta u Kantonu Sarajevo utvrditi različita prava za naknadu za hotelski smještaj.

· U članu 22. stav (5) iza riječi: «primjenjuje se» dodati riječ: «srednji» jer je potrebno definisati na koji kurs se misli.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu pravde i uprave Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD.3. Prijedlog uredbe o kriterijima ocjene i odobravanja projekata javno-privatnog 
           partnerstva 
Uvodno obrazloženje Prijedloga uredbe dao je dr. Rusmir Sendić, ministar privrede. Nakon kraće diskusije donijet je slijedeći:

ZAKLJUČAK
1. Vijeće podržava donošenje uredbe o kriterijima ocjene i odobravanja projekata javno-privatnog partnerstva u predloženom tekstu uz sugestiju da se razmotri mogućnost skraćivanja roka iz člana 5. predmetne uredbe sa 60. na 30.dana.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede Kantona Sarajevo, a u skladu sa Uredbom o postupku  i načinu pripremanja, izrade i dostavljanja propisa.

AD.4. Prijedlog uredbe o sadržaju ugovora o javno-privatnom partnerstvu
Uvodne napomene dao je dr. Rusmir Sendić, ministar privrede. Učešće u raspravi po ovoj tačci dnevnog reda uzeli su svi članovi Vijeća, te je jednoglasno donijet slijedeći:

ZAKLJUČAK
1. Vijeće podržava donošenje uredbe o sadržaju ugovora o javno-privatnom partnerstvu u predloženom tekstu.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede Kantona Sarajevo, a u skladu sa Uredbom o postupku  i načinu pripremanja, izrade i dostavljanja propisa.

AD.5. Prijedlog uredbe o nadzoru provedbe projekata javno-privatnog partnerstva
Uvodno obrazloženje Prijedloga Uredbe dao je dr. Rusmir Sendić, ministar privrede. Nakon kraće diskusije donijet je slijedeći:

ZAKLJUČAK
1. Vijeće podržava donošenje uredbe o nadzoru provedbe projekata  javno-privatnog partnerstva  u predloženom tekstu.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede Kantona Sarajevo, a u skladu sa Uredbom o postupku i načinu pripremanja, izrade i dostavljanja propisa.

AD.6. Prijedlog programa rada Ekonomsko-socijalnog vijeća za područje Kantona Sarajevo za 


 2012. godinu
Prijedlog programa rada Ekonomsko-socijalnog vijeća za područje Kantona Sarajevo je dostavljen u pismenoj formi. Na isti nije bilo primjedbi, te je jednoglasno donijet slijedeći: 

ZAKLJUČAK
1. Utvrđuje se Program rada Ekonomsko-socijalnog vijeća za područje Kantona Sarajevo za 2012. godinu.
2. Program rada iz tačke 1. ovog zaključka dostavit će se svim socijalnim partnerima Kantona Sarajevo.
AD.6. Tekuća pitanja

U okviru ove tačke dnevnog reda nije bilo pitanja 
Sjednica je završena u 18,00 sati.
                          PREDSJEDNIK

       






                    mr.sc. Safudin Čengić

Broj: 01-34-18 /12
   

Sarajevo: 17.04.2012.godine
